
Mikivsuk Thomassen 

Uunga tunngasoq:  

Inatsisartut aaliangiiffigisassaattut siunnersuut Naalakkersuisut 

peqquneqassasut misissueqqullugit, naartunermut suut 

peqqutaasarnersut tassani sooq ilaasa naartuersinnissartik 

toqqartarneraat allallu naartuinnarnissartik toqqartarneraat, tassanilu 

aamma naartunermi- aamma naartuersinnermi angutaasoq qanoq 

peqataatinneqartarnersoq. Misissuinerup inerneri kingusinnerpaamik 1. 

juli 2022 tamanut saqqummiunneqassapput.  

(Inatsisartunut ilaasortaq Anna Wangenheim, Demokraatit) 

Siullertut saqqummiisumut qujarusuppugut, naartunermut suut 

peqqutaasarnerannut naartuersittarnerillu  pillugu saqqummiussaanut, 

misissuisoqarnissaanut sammisumut  tunngatillugu, Inuit Ataqatigiinniit 

imaattumik oqaaseqassaagut.  

Naartulersarnermut suut peqqutaasarnerannik oqassagaanni  

assigiinngitsuupput akissutigineqarsinnaasut, assigiinngitsorpassuarnik 

tunngaveqartartoq naatsorsuutigivara, arnarpassaqarpormi ilaqutareeqarlunilu 

kissaatigisaminnik naartulersartunik ilaallu ukiuni arlalinnik kissaatigisimasartsik 

tunngavigalugu naartulersarput, taakkualu paasilluarsinnaavavut 

ataqqillutigillu. 

Soorunami aamma uggornarpoq ukiumut taama amerlatigimmata 

naartuersittartut ukiuni arlalinngortuni allanngungaarsimanngippata 

pinaveersartsitineq pillugu ukkataqarnissarput avaqqunneqarsinnaanngilaq, 

kiisalu Inuup nammineq akisussaffini annertunerusumik tigusariaqarpaa, 

imminulli paarisinnaaneq pillugu tamatta oqaloqatigiinnerusariaqarpugut 

angajoqqaanullu tamanna anngukkusunnaqaaq, soorunami ilaqarpugut 

tamakkua pillugit annertunerusumik oqaloqatigiissutiginissaannut 

nalornissuteqartunik, pingaaruteqarporlu aamma angut  akiusussaaffeqartoq 

naartutsiterusunngikkuni akisussaaffimmik tiguseqataasussaq. 

Naartuersinneq  timimut innarliinerummat annertooq, kingunipiloqarsinaasoq, 

alllaat naartusinnaajunnaarnermik kinguneqarsinaasoq. 

Assigiinnitsumilli peqquteqartartut suullu tunngavigineqartarnersut 

suliniutaareersullu suliniutissallu nutaat soqutigilluinnaratsigit  

tunuarsimaanngilagut, peqqissaartumilli suliarneqarnissaa kissaatigalugu,  

Akisussaaqatigiinnerullu ataqqeqatigiinnerup  naqissusertarpaa atoqatigiinnerup 

imminerminut tamanut illersoqatigiinnissaq qulakkeerneqartartoq, tamannalu 

imminerminut paarinerup kingunerisarpaa peqatigisaq aamma 

illersorneqarnerannut takussutissaasoq. 

Kinguaassiutit pillugit il.il soorunami tamatta kissaatigaarput peqqissaartumik 

oqallittoqartarnissaa, kissaatigiuaannarparput pissutigalugu inuttut tamatta 

naligiittussaagatta, kiisalu siunnersuuteqartup saqqummiussaanut tunngatillugu 

imarisaatigut oqaatsit atugai nassuiaassuteqarnissaalu kissaatigalugu   ukuusut:  

(Naartuersinneq ilaatigut naartunaveersaatitut atorneqartoq)  

allaat eqqaaneqarmat imatut paasineqarsinnaasumik naartunaveersat 

pinaveersaataasoq akisunerpaaq naartuersinneq, soorunami tamatta 

isumaatigut assigiinngitsumik paasisaqartarpugut, oqaatsilli atorneqartut 

kissaatigivara saqqummiisumut  nassuiaassuteqaqqulugu, isumaqanngilagulli 

saqqummiussaanut akerliulluta. 

Soorunami ukiumut naartuersittartut taama amerlatigisut 

akuersaarsinnaanngilagut, peqqinnissaqarfimmullu suliakkersuutaanerat qanoq 

annertutiginersoq takusinnaavarput, akisussaaffeqassaguttali imminullu 

paarisinnaaneq annertunerussappat pinaveersartsitineq     paasitsiniaanerlu 

ukiuni arlalinni ingerlasut suliallu ingerlasut ukkatariarnissaat   

avaqqunneqarsinnaanngilaq tamatta ilisimavarput, qanorli iliussaagut tamatta 

immitsinnut aperisinnaagaluarpugut pinaveersaartsitineq pitsaasumik 

suleqatigiinneq piussappat isumaqarpunga pinngitsoorneqarsinnaanngitsut, 

Meeqqat atuarfii, peqqinnissaqarfiit, ilinniarfeqarfiit, soorlu naalakkersuisuisut 

akissutaanni takuneqarsinnaavoq ilinniartsitissutit nutaat atorlugit 

inersaanermik  suliaqartoqartoq tamanna Inuit Ataqatigiinniit 

siammasinnerusumik ingerlanneqarnissaa kissaatigaarput nuna tamakkerlugu.  

Inuusarlu atorlugu suliniut atorlugu ingerlaqqittussaq 2021-mi 

saqqummiunneqarnissaanut pilersaarutigineqarnera nuannaarutigaarput 

naalakkersuisunullu kaammattuutigaarput nunap inui tikillugit 

pinaveersaatsitineq paasitsitiniaanerlu pilersaarusiorluaqqullugu, nunarpummi 

siammasissuuvoq. 

Aammalu kinguaassiutit pillugit toqqaannartumik ilaagut apeqquteqarsinnaaneq 

tunuarsimaarfigisaripput ilisimavarput, inuusuttuaraanerullu malitsigisaanik 

paqumigineqartarluni peqqinnissaqarfimmut apeqquteqarsiartorsinnaaneq, 

allaallu qanigisat peqatigalugit paquminarsinnaasarluni, inuusuttuaqqanut 

inuusuttunullu tulluarsinnaasumik massakkumiit eqqarsalersinnaanngilagut suut 

saaffigineqarsinnaasut orniguteqqaanngikkaluarluni.  

Assersuutigisinnaavara attaveqaatit atorlugit apeqquteqarsinnaanerit 

atorluassanngilagut?  Naatunaveersaarnermut tunngasut suut 

periarfissaanerannut apeqquteqarfigineqarsinnaasut kinguaassiutitigullu 

nappaatit pillugit apeqquteqarfigineqarsinnaasut? Soorunami 

eqqartorluarneqarsinnaapput inuusuttuaqqanut inuusuttunullu 

tunngasuteqartut. 

Taamatut oqaaseqarluta Inuit Ataqatigiinniit  Naalakkersuisut siunnersuutaat 

taperserlugu ataatsimiititaliamut susassaqartumut ingerlateqqipparput 

ataatsimiitaliamilu eqqartorluarneqarnissaa kissaatigaarput. 


